
დანართი N 5
კანონიერი წარმომადგენლის გარეშე დარჩენილი არასრულწლოვნის მიღება, განსახლება და ზრუნვა რეგულირდება საქართველოს კანონით ,,საერთაშორისო დაცვის შესახებ”.
[bookmark: _GoBack]აღნიშნული კანონის 25-ე მუხლის მესამე პუნქტის მიხედვით:  „საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტრომ დაუყოვნებლივ უნდა მოახდინოს კანონიერი წარმომადგენლის გარეშე დარჩენილი არასრულწლოვნის შესახებ საქართველოს კანონმდებლობით განსაზღვრული მეურვეობისა და მზრუნველობის ორგანოს ინფორმირება, აგრეთვე საჭიროების შემთხვევაში – ასეთი ორგანოს ინფორმირება შეზღუდული შესაძლებლობის მქონე პირის შესახებ. აღნიშნული ორგანო საჭიროების შემთხვევაში საქართველოს კანონმდებლობით დადგენილი წესით უზრუნველყოფს მეურვის/მზრუნველის/მხარდამჭერის დანიშვნას.”
აქვე უნდა აღინიშნოს, რომ „საერთაშორისო დაცვის შესახებ“ საქართველოს კანონის 75 მუხლის მიხედვით, საქართველოს შრომის, ჯანმრთელობისა და სოციალური დაცვის სამინისტრო  საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტროს მიმართვის საფუძველზე მეურვით/მზრუნველით/მხარდამჭერით უზრუნველყოფს კანონიერი წარმომადგენლის გარეშე დარჩენილ არასრულწლოვანს და იმ შეზღუდული შესაძლებლობის მქონე პირს, რომელიც საჭიროებს კანონიერი წარმომადგენლის ყოლას, ამასთანავე, არასრულწლოვანს განათავსებს არასრულწლოვნის საუკეთესო ინტერესის გათვალისწინებით სახელმწიფო ზრუნვაში.
პროცედურები:
საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტროდან შემოდის  წერილობითი მომართვა;
მეურვეობისა და მზრუნველობის ორგანო (სსიპ სოციალური მომსახურების სააგენტო) ნიშნავს წარმომადგენელს, რომელსაც შეაქვს განცხადება საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტოში, არასრულწოვანისათვის საქართველოში თავშესაფრის მინიჭების  მოთხოვნით.
არასრულწლოვანს უტარდება ანკეტირება, რომელსაც ესწრება სააგენტოს დირექტორის მიერ მინდობილობით განსაზღვრული პირი (ბავშვის წარმომადგენელი სტატუსის დადგენის პროცედურებისას).
მეურვეობისა და მზრუნველობის ორგანო, საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტროს მიერ გაცემული მაძიებლის  ცნობის საფუძველზე, მიმართავს სახელმწიფო სერვისების განვითარების სააგენტოს, ბავშვისათვის დროებითი საიდენტიფიკაციო მოწმობის გაცემის თხოვნით;
10 სამუშაო დღის შემდეგ სახელმწიფო სერვისების განითარების სააგენტოს გასცემს არასრულოვანისათვის დროებით საიდენტიფიკაცო მოწმობას, 
პირველი  ანკეტირების შემდეგ 5 თვის ვადაში ტარდება  არასრულოვანის გასაუბრება, რომელსაც ესწრება სააგენტოს დირექტორის მიერ მინდობილობით განსაზღვრული პირი.
საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტრო აბარებს გადაწყვეტილებას არასრულწლოვანს და მეურვეობისა და მზრუნველობის ორგანოს.
იმ შემთხვევაში თუ ლტოლვილის ან ჰუმანიტარული სტატუსის მინიჭებაზე არასრულწლოვანს ეთქვა უარი, მეურვეობისა და მზრუნველობის ორგანო წარმომადგენლობას უწევს  მას სასამართლოში. 
საჭიროების შეთხვევაში, მეურვეობისა და მზრუნველობის ორგანო, მიმართავს სახელმწიფო სერვისების განვითარების სააგენტოს, არასრულწლოვანისათვის დროებითი ბინადრობის მოწმობის აღების მიზნით. ხდება ასევე არასრულწლოვანთა ჩართვა საგანმანათლებლო პროცესში. 
აუცილებლობის შემთხვევაში, შესაძლებელია არასრულწლოვანის გადაყვანა სახელმწიფო ზრუნვაში (აღნიშნულ შემთხევევაში გასათვალისწინებელია ბავშვის პოზიცია, 10 წლიდან მისი წერილობითი თანხმობა):  მცირე საოჯახო ტიპის სახლში;   ბავშვთა სახლში;  მინდობით აღზრდაში.
სტატისტიკური მონაცემები: 
საქმეები, სადაც სოციალური მომსახურების საგენტო, როგორც მეურვეობისა და მზრუნველობის ორგანო ჩართული იყო ბავშვის წარმომადგელად და იცავდა მის უფლებებს წლების მიხედვით: 2013 – 2  შემთხვევა;  2014  - 1 შემთხვევა; 2015  - 17  შემთხვევა; 2016  - 4 შემთხვევა;  2017  - 4 შემთხვევა. სულ 28.
ქვეყნების მიხედვით: ეგვიპტე -1 ;  ერაყის რესპუბლიკა – 11 ; კოტ-დ’ივუარის რესპუბლიკა – 6 ; ნიგერიის ფედერაციული რესპუბლიკა -1 ;  რუსეთის ფედერაცია - 1 ; საუდის არაბეთის სამეფო –1; სიერა-ლეონეს რესპუბლიკა –1; სირიის  რესპუბლიკა – 2;  სომალის ფედერაციული რესპუბლიკა –4.
ასაკის მიხედვით: თავშესაფარში განცხადების შეტანის მომენტისათვის: 17 წლის  - 18  არასრულწლოვანი; 16 წლის   -  4 არასრულწლოვანი; 15 წლის  - 5 არასრულწლოვანი; 9 წლის    - 1 არასრულწლოვანი.
სქესის მიხედვით: 25 - მამრობითი.  3- მდედრობითი.  
